
Ariketa hauek Ikasbileko​ ​       1897529         atazan aurkituko dituzu 

 

 
 

Audioaren erreferentzia: ​JJ­30 gin­tonic 
Mailak:​ B2­C1 
Funtzioa: ​Pertsonen eta lekuen deskribapenak egin, gustuak azaldu,  iritzia eman  
Adierazpide linguistikoak: ​lexikoa ​(gin­tonic, edari, aurkezpen, taberna, festa, pureta, pijo...), ​aditz 
trinkoa (​dirudite, daramatza​…), ​ nominalizazioa (espero izan…­t(z)ea), aditza+ izana, ​­z 
instrumentala, ote  
Azken ekintza:​ Tabernei buruzko deskribapena egin eta gustukoenari buruzko iritzia eman 
 

EGITEKOAK 
1­Ikasgelara etorri aurretik egitekoa.  
Elkarrizketan entzungo dutenaren aurreikuspen gisa, eta ikastaldean jarduteko aitzakiaz, 
gin­tonicari​ lorategi botanikoa ​deitzearen arrazoia azalduko dute. Ondoren, inoiz prestatu, dastatu 
edota ikusi duten koktel zein gin­tonic berezienaren osagaien berri emango dute idatziz. 
Gin­tonica egiteko errezeta irakurri eta osatu testua hiztegiaz jabetzeko. 
2­ Ikasgelan amaitu ondoren egitekoak.  

­ Hutsuneak betetzeko ariketa bat  jendea deskribatzeko moldeak osatzeko 
­ Ideia hurrenkerari jarraituz, festako giroa birkontatzeko testua idatzi 

1- Entzun aurretik 
1.2 Osagaiak 

Jon eta Jone festan edaten ari diren gin­tonic­a berezi xamarra omen da. Osagaiak zein 
diren idatzi behar dituzte. 

Aurretik, ordea,   jardueran jasotakoa komentatuko dute. Batetik, gin­tonic­ari “lorategi botanikoa” 
deitzeko arrazoiaz jardungo dute, eta bestetik,  gin­tonic edota koktel berezien osagaiak komentatuko 
dizkiote elkarri  
Zuzenketa: pepinoa, kardamomoa eta ezagutzen ez duten 3. osagai bat. 

2- Entzun bitartean 
2.1 Elkarrekin atera 

Elkarrizketan, protagonistek aurreko batean elkarrekin egon zireneko egoera bati buruz 
aritu dira. Aukeren artean bat hautatu behar dute ikasleek 
Zuzenketa: ​Elkarrekin atera ziren gau batean musua eman zioten elkarri  
2.2 Tabernako giroa 

 Tabernako giroa ez zaie oso atsegina egin. Bakoitzak bere arrazoiak esango ditu. Galderei 
erantzungo diete.   
Zuzenketa: 1. Pureta / 2. Joneren antzera,  profesional arrakastatsuak eta familia burgesen 
seme­alabak (jende goapa) direlako / 3. Pijo koadrila 
 
3. ENTZUN ONDOREN 

3.1 Taberna-giroan 
 

 

http://www.ikasbil.net/web/ikasbil/atazak-fitxa?p_p_id=56_INSTANCE_Ta0p&p_p_lifecycle=0&p_p_state=normal&p_p_mode=view&p_p_col_id=column-1&p_p_col_count=1&groupId=10138&articleId=1815163


 

 
Gin­tonic 

 

JJ­30 

Ikasgelan 

 

Tabernei buruz hitz egiten duten pertsonen iritziak irakurri eta bakoitzak norekin 
identifikatzen den adierazi ondoren, nork bere herrian zein estiloko tabernetara joaten den partekatuko 
du ikaskidearekin, arrazoiak emanez. Azkenik, ikasgelako guztien gustuen berri emango diote elkarri.  

BAKARKA EGITEKO ARIKETA 
 

1. Tabernako giroa “pureta” dela esan dute elkarrizketan. Nolakoa da, bada, bertan dagoen 
jendea? Osatu beheko moldeak falta diren hitzak erabiliz.  

belarritako   burges   kazadora     kolpe     pijo       profesional 
 

1. Ehizara joateko diruditen ​kazadorak ​daramatzate…………... 

2. Profesional ​arrakastatsuak dirudite 

3. Betiko familia ​burgesen​ seme­alabak dira gehienak 

4. Kolpe​ zorrik jo ez duen jendea da han dagoen erdia 

5. Pijo​ kuadrilla besterik ez dira asko 

6. Perla​ belarritakoak​ daramatzan​ ​jende asko ikusten da 

 
2. Hitz horiek erabilita, eta ideia hauen ordenari erreparatuz, birkontatu elkarrizketaren pasarte hori.  

1. Jon eta Jone taberna baten irekiera­festan daude 
2. Ez dute gustuko bertako giroa 
3. Jendeari buruz hasi dira hitz egiten 
4. Joneren estilokoak omen dira Jonen ustez 
5. Jone ez dago gustura 
6. Alde egin dute festatik  

 
TRANSKRIPZIOA 
Gin­tonic 
  
JON:     Gonbidapen batzuk eman dizkidate gaur arratsaldean dagoen aurkezpen festa batetarako, 
etorri nahi duzu? 
JONE:    Zer festa klase? 
JON:    Egia esan ez dakit oso ondo. Lankide batek pasatu dizkit gonbidapenak eta barra librea 
egongo dela esan dit 
JONE:     Eta hori zuretzat ia nahikoa da. 
JON:    Ez da abiapuntu txarra ez.. 
 
JONE:    Elkarrekin atera garen azken aldietan gainera badakizu nola amaitu dugun. 
JON:    Zuk erdi mozkortuta,  bai. 
JONE:    Ez, ez dut hori esan nahi... 
JON:    Zure etxeko portalean. 
JONE:    Badakizu zertaz ari naizen. 
JON:    Bai, badakit, ez da hain arraroa agurtzeko musua ematea. 

JONE:    Espero dut jendea agurtzen duzun bakoiztean halako musurik ez ematea zuk Jon... ez dakit 
komeni den. 
JON:    Nik zurekin joan nahi dut . Ezin dizut argiago esan. Nik behintzat karta guztiak mahai gainean 
jarri ditut. 
JONE:    Zuretzat hori esatea oso erraza da Jon. 
JON:    Ez da hain erraza Jone, baina nik behintzat argi daukat. Eta, hala ere, nik ez dizut ezer eskatu. 
JONE:    Zer eskatu behar zenidan ba? 
JON:    Esan nahi dut ez dizudala inongo azalpenik eskatu, ez dut gai hau atera, ez dut  erantzunik 
behar. 
JONE:     Nik ordea argi izan nahi ditut gauzak... 
JON:     Oso ongi, bada argi dituzunean eta nahi duzunean, esango didazu. Nik, besterik gabe, gaur 
nirekin inagurazio horretara etorri nahi ote duzun galdetu dizut. 
JONE:    Ikusiko dut ea zer ordura arte egon daitekeen Niko bere aitaren etxean. 
 
JON:     Pozten naiz animatu izanaz... 
JONE:     Hamarretarako etxean egon behar dut. 
JON:    Ez dago arazorik eta ez baduzu etxera laguntzerik nahi, lasai esan. 
JONE:    Azkenean badakizu zer ospakizun edo jai klase den? 
JON:   Ginebra (gin) marka batek antolatu omen du inagurazio festa. 
JONE:    Gaur orduan ginebra (gin) tokatzen da, argi dago. Jon zuri ez dizutela emango inoiz 
Alcoholicos Anonimos saria. 
 
JONE:    Gin­tonic bat afaldu aurretik? 
JON:    Eskaini didatena hartu dut besterik ez. 
JONE:    Ba gin­tonica baino, lorategi botanikoa dirudi. Zer obsesio duten orain, tabernariak ere 
kutsatu dira sukaldarien txorakeriaz, hori pepino zati bat? 
JON:    Bai, eta beste hauek kardamomo aleak omen dira... 
JONE:    Eta hori? 
JON:    Esan dit, baina ez dut gogoratzen. 
JONE:    Utzi probatzen... 
JON:    Zer? Gustatzen? 
JONE:     Buf perfumatuegia dago, kolonia edatea bezalakoa da. 
 
JONE:     Jon amaitu kopa hori eta goazen hemendik... 
JON:    Bai, egia esan, giroa pureta samarra da, perla belarritako asko eta ehizara joateko diruditen 
kazadorak. 
JONE:     Hurrengo batean jende normalagoa dagoen taberna batetara eraman... 
JON:    Ba iruditu zait bertako jendea, musika eta anbientea (giroa) oso zure modukoak zirela, 
profesional arrakastatsuak eta betiko familia burgesen seme­alabak, zure moduko “gente guapa”... 
badakizu 
JONE:    “Gente guapa”? Hemengo jende erdia beren bizitzan kolpe zorririk jo ez duen pijo kuadrilla 
bat da eta.  Bueno banoa etxera, bestela berandu egingo zait.. 
JON:    Bale, mila esker nirekin etortzeagatik... 
JONE:    Zer, azkenean “gente guaparekin” geratuko zara? 
JON:    Ez ez ni ere banoa. 
JONE:    Nahi baduzu lagundu nazakezu etxera. 

